
yozma ishlarini baholash orqali yordam berishlari lozim. 
Yozma nutq mashg‘ulotlarida o‘qituvchilarning yo‘nalish-
lari va tavsiyalari talabalar uchun muhimdir.

Turli formatlarda yozish: talabalar turli formatlarda, 
masalan, maqolalar, amaliyot bo‘yicha hisobotlar yoki 
rasmiy xatlar yozishni o‘rganishlari kerak. Har bir format-
ning o‘ziga xos talab va uslublari mavjud. Bu esa ularning 
yozma nutq ko‘nikmalarini kengaytiradi.

O‘qituvchilar yozma nutqni rivojlantirish uchun 
muayyan yozma nutq mashqlarini qo‘llashlari kerak. 
Masalan, talabalar uchun esselar, tadqiqot hisobotlari 
va hikoya yozish bo‘yicha topshiriqlar berish juda 
samarali usul hisoblanadi. O‘qituvchilar yozma nutq 
bo‘yicha seminarlar tashkil etishlari, bu esa talabalarning 
ko‘nikmalarini oshirish imkonini beradi.

Bundan tashqari, onlayn platformalarda yozma nutq 
bo‘yicha kurslar o‘tkazish, talabalarga qiziqarli va interaktiv 
tarzda yozuv ko‘nikmalarini rivojlantirish imkonini beradi. 
Onlayn resurslar yordamida talabalarning yozma nutqini 
baholash va takomillashtirish mumkin.

Yozma nutqni rivojlantirish usullari ta’lim jarayonida 
katta ahamiyatga ega. Bu usullar nafaqat yozuv 
ko‘nikmalarini, balki mantiqiy fikrlash va tahlil qilish 
qobiliyatini ham oshiradi. Talabalar o‘z yozma nutqini 
rivojlantirish uchun yuqoridagi usullarni qo‘llash orqali 
muvaffaqiyatga erishishlari mumkin. Kelajakda bu 
ko‘nikmalar talabalarning kelgusi hayotida ham ulkan 
ahamiyatga ega bo‘ladi, chunki yozma nutq bugungi 
kunda jamiyatda muvaffaqiyatning va o‘z kasbining yetuk 
mutaxasisi bo‘lishidagi asosiy omillaridan biridir.

Dilafro‘z ZIYADULLAYEVA,
                                                                           CHDPU o‘qituvchisi

VATAN VA MILLAT OBRAZI  – YOZUVCHI BADIIY NIYATI SIFATIDA
Annotatsiya:maqolada Xurshid Davronning “Sohibqiron nabirasi” qissasida “vatan” va “millat obrazining 

tasvirlanishida muallif badiiy niyatining ifodalanishi tahlil etilgan. Bunda tarixiy shaxs va badiiy to‘qima obrazlarlarning 
muallif niyatini ochib berishiga xizmat qilishi yoritilgan. 

Kalit so‘zlar: Vatan, millat, badiiy niyat, tarix, haqqoniylik, qadriyat, qissa, ma’naviyat, ajdod, avlod
Аннотация: В статье анализируется выражение художественного замысла автора в изображении обра-

за “Родины” и “нации” в рассказе Хуршида Даврона “Сахибкиран внук". В нем подчеркивается, что истори-
ческая личность и художественная ткань служат для раскрытия авторского замысла персонажей. 

Ключевые слова: Родина. нация. художественный замысел, история, правдивость, ценность, пове-
ствование, духовность, предок, поколение.

Annotation:the article analyzes the expression of mualific artistic intention in the description of the image of 
the “homeland” and “nation” in the story “The Holy grandson " of Khurshid Davron. It highlights the fact that the 
historical person and the Badi tissue serve to reveal the mualific intention of the images.

Key words: homeland. nation. artistic intention, history, truthfulness, value, short story, spirituality, ancestor, 
generation

So‘nggi yillarda jahonda sodir bo‘layotgan o‘zgarishlar nafaqat inson onggi, balki umuminsoniy qadriyatlarga 
ham ta’sir qilmoqda. Globallashuv vaqtida o‘z tarixiga, o‘z qadriyatlariga ega millat ommaviy madaniyatga ko‘r-
ko‘rona ergashib ketavermaydi. Zero Prezidentimiz SH.M.Mirziyoyev ta’kidlaganlaridek “Milliy tarixni milliy ruh 

Kichik tadqiqot

bilan yaratish kerak. Aks holda uning tarbiyaviy 
ahamiyati bo‘lmaydi.Biz yoshlarimizni tarixdan saboq 
olish, xulosa chiqarishga o‘rgatishimiz, ularni tarix 
ilmi, tarixiy tafakkur bilan qurollantirishimiz zarur” 
(Sh.Mirziyoyev: “Milliy tarixni milliy ruh bilan yaratish 
kerak”. Aniq.uz sayti)

Prezidentimizning bu fikrlaridan ham bilishimiz 
mumkinki xalq o‘zligini,o‘z qadriyatlarini, tarixini bilsa, 
ajdodlari haqida to‘g‘ri tasavvurga ega bo‘lsagina yot  
fikrlarga ishonib, unga ergashib ketavermaydi. 

Inson ma’naviyatini yuksaltirishda badiiy 
adabiyotning o‘rni beqiyosdir. Yuqorida ta’kidlaganimiz, 
ommaviy madaniyat zararidan himoyalanishimizda   
ajdodlarga munosib avlod bo‘lishimizda adabiyot 
bizga ko‘makchidir. Zero muayyan ijodkor o‘z 
millatining, davrining farzandi o‘laroq qalam tebratar 
ekan , o‘z xalqi dardiga, ijtimoiy muammolariga yechim 
topishni, xalq saodati uchun yonib yozishni bosh ijodiy 
konsepsiyasi sifatida tanlashi lozim. Ana shunday 
jonkuyarmijodkorlardan biri Xurshid Davrondir 

Shoir ijodini tahlil qilganimizda mavzu ko‘lami 
kengligi, obrazlar berakrorligi janrlar xilma-xilligi, 
tarix haqiqatini yoritish maqsadi jihatidan boshqa 
ijodkorlardan farq qilishini kuzatamiz. Masalan, 
аdib ijodida Vatanga bo‘lgan muhabbat, ajdodlar 
ruhiga bo‘lgan hurmat, o‘z yurti tarixidan faxrlanish, 
umuminsoniylik mavzularini badiiy ifodalashga 
bag‘ishlangan ko‘plab asarlarni uchratamiz. 

Xurshid Davron 90-yillardan e’tiboran ko‘proq 
nasrda ijod eta boshladi. Buni birinchidan, ijodkor 
barcha adabiy tur janrlarida baravar qalam tebrata 
olish salohiyati, ikkinchidan, nasr va dramaturgiya 
imkoniyatlaridan ham foydalanish istagi, qolaversa, 
ba’zi mavzular lirikaga sig‘masligi kabi jihatlar nuqtai 
nazaridan asoslash mumkin.Bu jihatlar umumiy bir 
nuqtada, ya’ni yozuvchi badiiy niyati degan tushuncha 
atrofida birlashadi. Ijodkorning tasavvur olami hamda 
badiiy niyati shu qadar kengki, bu niyat o‘z-o‘zidan 
badiiy asar janrini ham tayin etishda ishtirok etadi. 
D.Quronov o‘zining “Adabiyotshunoslikka kirish”  nomli 
ilmiy kitobida muallif niyati tushunchasini  ijodiy niyatga 
bog‘laydi. Ya’ni muallifning dunyo moddiyatlarini 
o‘ziga xos uslubda idrok etishi hamda ularni qog‘ozga 
tushirishi  ijodiy niyatning ijrosidir .

(D.Quronov. Adabiyot nazariyasi asoslari.  – 
Toshkent. 2019). 

Xurshid Davron ijodiy konsepsiyasining markazida 
tarixga xolis yondashish vositasida Vatan va millat 
obrazini o‘ziga xos tarzda ifodalash niyati turadi. Uning 
asarlarida bu so‘zlar bot-bot takrorlanmaydi, lekin har 
bir satr, misra zamirida o‘zbekning o‘zligi, bu kunga 
qadar bosib o‘tgan yo‘li, xaqsizlik va zulmlar asrida ham 
dinini, o‘zligini saqlab qola olgan ajdodlar va qadriyatlar 
timsoli bo‘y ko‘rsatib turaveradi. Bu zaruriyat ayniqsa, 
mamlakatimiz endi mustaqillikka erishgan kunlarda 
dolzarb masala o‘laroq kun tartibiga ko‘tarilgan edi. 

Abdulla Qodiriyning “oltin qoida”siga ko‘ra, ijodkor 
“moziyga qaytib ish ko‘rdi”, bu “qaytish”lar sirasida 
millat eshitmagan, tuymagan haqiqatlar gavhari bilan 
adabiyotni boyitdi.

“Sohibqiron nabirasi” qissasi faqatgina tarixning 
ma’lum davrini ochib berish uchun yozilgan asar emas, 
balki barcha xalqlar tarxida ro‘y bergan, insoniyatga 
taalluqli bo‘lgan  o‘nlab masala-yu muammolarni o‘z 
ichiga qamrab olgan falsafiy asardir. Asarda “Vatan”, 
“Millat” tushunchalarining birinchi planda olinishi, 
podshoh va zurriyodlari, toj-u taxt masalasi, aristokratlar 
va qora xalq munosabati, madaniyat,san’atga e’tibor 
kabi eskirmas masalalarni muallif badiiyat chechagiga 
o‘rab kitobxonga taqdim etadi.

“Sohibqiron xira ko‘zlarini amir Shohmalikka tikib, 
dona-dona qilib aytdi:

- Ulug‘bek Mirzoni senga topshirg‘onimni minba’d 
unutma...sen aning otalig‘isan... Undan boxabar bo‘l!

 Yana bir damdan keyin Amir Temur ikki safdoshiga 
qattiq tikildi:

- Bilaman valiaxdlik Shohruxga bo‘lsin, deysiz!... 
Ammo valiaxdlik to‘ng‘ich o‘g‘il xonadonida bo‘lsun 
demaganmi ota-bobolar?!

Shohmalik!... Nuriddin!... Boxabar bo‘ling! Mabodo 
vasiyatimga xilof ishlar ro‘y bersa, yo‘l qo‘ymangiz! 
Vasiyatimni buzg‘on kim bo‘lmasun, o‘g‘limmi, 
nabirammi jazolangiz! Illo ,shunday qilmasangiz, 
barchangiz nes-nobudlik komiga tortilgaysiz! Bu 
so‘zlarim yodingizda bo‘lsin!”(X.Davron “Sohibqiron 
nabirasi”)

Qissadan keltirilgan yuqoridagi parchadan ham 
bilishimiz mumkinki, Jahongir uchun ona yurtiga 
bo‘lgan muhabbati cheksiz, uni hech bir narsa bilan 
tenglashtirib bo‘lmaydi. Chunki biz yuqorida o‘lim 
to‘shagida yotgan Jahongirning o‘zini emas farzand 
va nevaralari haqida qayg‘urishini, har birining kelajagi 
haqida otaliqlariga nasihat qilganini ko‘ramiz, bundan 
ko‘rinib turibdiki u jigarbandlarini jonidan ortiq ko‘rgan. 
Ammo Vatanini, xalqini barchasidan ortiqroq sevganini 
muallif jonli,ishonarli qilib tasvirlagan.Bu bilan adib 
o‘zining badiiy niyatini asarda to‘laqonli ochib bergan. 
Vatan tarixini eski qo‘lyozmalar, arxiv materiallari  
asosida o‘rganish asnosida, uning naqadar qadimiy va 
shonli tuproq ekanini, bu zaminda aqlu salohiyati bilan 
dunyo tamadduniga hissa qo‘shgan yuzlab olimlar bilan 
tanishdi va natijada MILLAT va VATAN obrazini ana 
shu jihatlarini yoritgan holda ifodalash niyatini dastur-
ul amal qilib tanladi. Adib  “Vatan” deganda, avvalo, 
odamlarni o‘tgan ajdodlari va bugungi kun kishilari, 
kelgusi avlodlarni nazarda tutadi.Chunki Vatan faqat 
tuproqdan iborat emas. Vatan barcha ko‘rinadigan va 
ko‘rinmaydigan barcha narsalarni qamrab oladi. Har 
bir kishi uchun xalqi ham Vatandir” 

(A.Ulug‘ov. Qalb qandili: adabiy-tanqidiy maqolalar. 
Adabiy portret. Adabiy-tanqidiy ocherk. Toshkent. 
Akademnashr. 2013).

Xalqlar o‘rtasidagi do‘stlikning barqaror bo‘lishi 
mamlakatlar o‘rtasidagi siyosiy, iqtisodiy, madaniy 
aloqalarga bog‘liqdir. Mamlakatlar o‘rtasida aloqalar 
kuchli bo‘lsa, tinchlik barqaror bo‘ladi. O‘zbek va tojik 
xalqlari o‘rtasidagi do‘stlikning rivojida adabiyotning 
xizmati katta bo‘lgan. 

Biz o‘zbek adabiyoti tarixini, adabiyotini o‘rganar 
ekanmiz, boy madaniy-adabiy an’analarga ega bo‘lgan 
xalqimizning Sharqdagi ko‘pgina qo‘shni-qardosh 
xalqlar bilan yaqin aloqada bo‘lib kelganliklarini 
ko‘ramiz. Turli etnik qatlamlarga mansubliklaridan 
qat’iy nazar o‘zbek, tojik, ozarbayjon va Sharqdagi 
qator boshqa xalqlar asrlar davomida deyarli bir-
xil siyosiy-ijtimoiy sharoitda yashaganlar, ishlab 
chiqarishda birga qatnashganlar, zulm va zo‘rlikka 
qarshi birgalashib bosh ko‘targanlar. Bu xalqlar 
o‘rtasidagi madaniy-adabiy aloqalar shu zaminda 
paydo bo‘lgan va rivojlangan.

Sharq xalqlari o‘rtalaridagi munosabatlar 
qardoshlik, vafodorlik asoslariga qurilgan bo‘lib, 
bu xalqlarning bir-biriga yaqinlashuvi, o‘rtada jonli 

Muallifning ushbu tarixiy qissasi haqqoniy voqelik fonida yaratilgan bo‘lib, bunda o‘quvchi tarixiy fakt va 
yozuvchining ijod mahoratini bir nafasda his qila oladi. Chunki asardagi barcha tarixiy haqiqatlar yozuvchining 
badiiy tafakkurida charxlanib, o‘tkir qalamida sayqallanib, badiiy rang berilib o‘quvchining faqatgina tafakkuriga 
emas, qalbining tub-tubiga yetib borib, uni cheksiz xayolot dunyosiga yetaklay oladigan tarzda yaratilgan deya 
olamiz.

mushtarak bir madaniyat yaratishga yordam berib 
keldi. Xonlar, beklar o‘rtasida butun o‘rta asr davomida 
hukmron bo‘lib kelgan qonli urushlar, nifoqlar xalqning 
ma’naviy jipsligiga rahna sololmadi.

O‘zbek adabiyotining Sharqdagi ko‘pgina 
adabiyotlar bilan yaqinligi o‘zaro munosabatlar tarixida 
hamisha muhim jarayon sifatida ko’zga tashlanadi. 
O‘rta Osiyo va Eronda mahalliy Somoniylar davlati 
vujudga kelgan davrdan boshlab fors-tojik tilidagi 
adabiyot keng ko‘lamda taraqqiy qildi.

Fors-tojik tili o‘sha davr ijtimoiy-siyosiy va 
madaniy hayot taqozosiga ko‘ra dastlab somoniylar, 
keyinchalik g‘aznaviylar, saljuqiylar, qoraxoniylar ta’siri 
ostida bo‘lgan keng territoriyada katta mavqega ega 
bo‘ldi. Natijada faqat tojiklarning o‘zlarigina emas, 
o‘zbek, ozarbayjon, turkman, hatto hind adabiyoti 
namoyandalari ham o‘z asarlarini shu tilda yaratdilar. 
Bu davr fors-tojik tilidagi adabiyot taraqqiyotida o‘zbek, 
ozarbayjon va boshqa xalqlarning ham hissasi mavjud.

Shayx Muslihiddin Sa’diy Sheroziy fors-tojik 
mumtoz adabiyotining ulug‘ namoyondalaridan biridir. 

Farhod QIYOMOV,
                                                                                      SHDPI o‘qituvchisi

SA’DIY SHEROZIY—SHARQ ADABIYOTINING YIRIK VAKILI
Annotatsiya: maqolada Shayx Sa’diyning  “Bo‘ston” va “Guliston”  asarlari  bilan keng shuhrat qozongani, 

hamda uning ulug’ shoir va adib ekanligi xususida ma’lumotlar  yoritib   berilgan.
Kalit  so’zlari: “Bo‘ston” va “Guliston”  she’riy  asar , nasriy-axloqiy, Sharq, G’arb, fors-tojik, Eron, adabiyot.
Аннотация: В статье освещены сведения о том, что шейх Саади получил широкую известность благода-

ря произведениям «Бостон» и «Гюлистан» и что он является великим поэтом и писателем.
Ключевые слова: поэтическое произведение «Бостон» и «Гулистан», прозао-этическое, Восток, 

Запад, персидско-таджикское, Иран, литература.
Annotation: in the article, the information about the fact that Sheikh Saadi gained wide fame with the works 

"Boston" and "Gulistan" and that he is a great poet and writer is highlighted.
Key words: "Boston" and "Gulistan" poetic work, prose-ethical, East, West, Persian-Tajik, Iran, literature.

